
VITAMIN B12 LABORATOR TAHLILI VA KLINIK AHAMIYATI 

Samatova M.G‘. 

Toshkent tibbiyot akademiyasi 

 

Vitamin B12 (siyanokobalamin, kobalamin) normal gematopoez (qizil qon 

hujayralarining shakllanishi va etilishi) uchun zarur bo'lgan vitamindir. 

Tahlil qilish uchun ko'rsatmalar: anemiya, ingichka ichakning surunkali 

yallig'lanish va anatomik nuqsonlari, atrofik gastrit, B12 vitamini etishmovchiligi 

tug`ma shakli diagnostikasi. Normadagi miqdori 208-963,5 pg/ml. 

Vitamin B12 IFA immunoferment analiz orqali aniqlanadi. Material 

bemorning venoz qoni zardobi. Tahlil qat'iy ravishda och qoringa bajariladi. Oxirgi 

ovqatlanish va laboratoriyaga tashrif o'rtasida kamida 8 soat o'tishi kerak. 

Sinovdan 30 daqiqa oldin chekish, asabiylashish va jismoniy yuklama bajarish 

mumkin emas. 

Normal vitamin B12 darajasi jinsga bog'liq emas. Faqat bemorning yoshi 

hisobga olinadi. 

Vitamin B12 konsentratsiyaning oshishi jigar kasalliklari, o'tkir va surunkali 

gepatit, jigar sirrozi, jigar komasi, jigardagi xavfli o'smalarning metastazlari, 

leykemiya, surunkali buyrak etishmovchiligida kuzatiladi. 

Vitamin B12 konsentratsiyaning kamayishi kuzatiladi: 

1. Organizmda B12 vitaminining etarli darajada iste'mol qilinmasligi (qattiq 

vegetarian parhez, ona sutida kam vitamin miqdori).  

2. Kobalamin so`rilishining buzilishi: malabsorbtsiya sindromi, oshqozon-

ichak traktining turli qismlarini (oshqozon, ingichka ichak) olib tashlash, surunkali 

yallig'lanish kasalliklari va ingichka ichakning anatomik malformatsiyasi, atrofik 

gastrit, parazitar kasalliklar (ayniqsa, difillobotrioz), Addison-Birmer kasalligi, 

Altsgeymer kasalligi, alkogolizm. 

3. Kobalamin almashinuvining tug`ma buzilishlari: metilmalonik atsiduriya, 

transkobalamin etishmovchiligi, Immerslund-Gresbeck sindromi (B12 vitaminini 

ichak devoir orqali tashishning tug'ma buzilishi).  

AYOLLAR SALOMATLIGI  UCHUN  QONDAGI  

TEMIRNING  AHAMIYATI 

Sayfutdinova.Z.A.,Yodgorova K.P 

Toshkent Tibbiyot Akademiyasi 

 

Temir odam organizmida muhim ahamiyatga ega.Odam organizmida 

hammasi bo’lib 5-6 g temir bo’lib,shulardan 65-70% gemoglobin tarkibida 20 %ga 

yaqini mioglobin tarkibida 10-15 % jigar, taloq va ko’mikda zaxira holatda bo’ladi. 

Uning faqat 1%ga yaqin qismi  gem tutuvchi fermentlar tarkibida bo’ladi.    

Organizmda temir almashinuvida muhim ahamiyatga ega bo’lgan transferrin 

hamda ferritin oqsillari mavjud.Transferrin –glikoproteid bo’lib,uning vazifasi 

temir to’planadigan va sarflanadigan to’qimalarga temir moddasini tashib      

berishdir.Uning qondagi konsentratsiyasi 0.4g/dl ni tashkil etadi. Ichakda temir 

transferringa o’xshash oqsil ishtirokida so’riladi va temir qondagi transferringa 

o’tadi. Ferritinning  vazifasi esa transferrin oqsili tashib ketgan temirni zaxiralab 

borishdir. Transferrin hamda ferritin tarkibida Fe +3 ioni holatida bo’ladi. 

Organizmda temir moddasi yetishmasa, temir tanqisligi anemiyasi  kelib chiqadi. 

Metodlar.   Tadqiqot uchun klinik material 2023-yil yanvar oyida Toshkent 

Shahar  Gemostaziologiya Markazida  olib borildi. Bunda 138 nafar  ayollar 

kasallik  tarixidagi bioximyoviy analizlardan olindi. Bemorlarning  yoshi  19-39 

yoshli bemorlar 95.65% ; 40-49 yoshli bemorlar 1.45%; 50-69 yoshli bemorlar 

2.17%; va 70 yoshdan yuqori bemorlar esa 0.72%ni tashkil etdi. Bunda 

bioximyoviy analizlardagi temir moddasining miqdori o’rganildi.   

Natijalar. Temir normasi plazmada 6.6-27 mkml/l ni tashkil etadi. 121ta 

(87.68%) bemorlarda temir moddasi normada,12ta (8.7%) bemorlarda temir  

gemoxromatoz holatida, 5ta (3.62%)bemorlarda temir tanqisligi anemiyasi 

kuzatilgan.      

Xulosa. Xulosa qilib aytganda temir moddasi normada bo’lgan ayollar  

bemorlarning asosiy qismini tashkil etadi.    

